Dª ROSA-ANA PRADA QUEIPO SECRETARIA DO CONCELLO DE AMES NA PROVINCIA DA CORUÑA
CERTIFICO: QUE O PLENO DESTE CONCELLO LEVOU A CABO SESIÓN ORDINARIA O DÍA 31 DE XANEIRO DE 2008, DESA REUNIÓN REDACTOUSE A CORRESPONDENTE ACTA QUE É DO TEOR LITERAL SEGUINTE.

ACTA DA SESIÓN ORDINARIA LEVADA A CABO POLO PLENO DO CONCELLO O DÍA 31 DE XANEIRO DE 2008.-

No Salón de Sesións da Casa do Concello de Ames, ás vinte horas e trinta minutos do día trinta e un de xaneiro de dous mil oito, reúnese o Pleno do Concello en sesión ordinaria de primeira convocatoria, baixo a presidencia do Sr. alcalde don Carlos Antonio Fernández Castro, e coa asistencia dos señores concelleiros/as seguintes:
	Grupo municipal socialista
	Grupo municipal do Partido Popular
	Grupo municipal do BNG

	Mª Isabel González Cancela

Santos Lorenzo Lorenzo

Gustavo E. Nieto Santiago

Isabel Pereiro Vila

Úrsula Seijas Seoane

José Varela Abeledo

Francisco Villaverde Marcos


	Santiago V. Amor Barreiro

Mª Dolores Fernández Álvarez

Ramón García Argibay

Emilio Martínez Carballeira
Bernardo Moar Miguez

José Pérez Bello

Alfonso Rey López


	Olalla Alvite del Río 
Xosé M. Fernández López 

David Santomil Mosquera

Victor Vicente Díaz

Mercedes Vidal Baamonde 




Non asiste pero xustifica a súa asuencia a concelleira dona Patricia Conde Lois.

Asiste o señor interventor do Concello, don José Antonio Rueda de Valenzuela.

Actúa como secretaria a titular da Corporación, dona Rosa-Ana Prada Queipo.

O señor alcalde don Carlos Antonio Fernández Castro saúda a todos os presentes e da comezo a sesión ordinaria do Pleno municipal correspondente ó día 31 de xaneiro de 2008. 
A) PARA DAR CONTA:

Punto primeiro.- Dar conta dos decretos dictados pola Alcaldía dende a última sesión plenaria ordinaria. 

O señor alcalde, don Carlos Antonio Fernández Castro, informa a Corporación que os decretos ditados pola Alcaldía desde a última sesión plenaria ordinaria estiveron a disposición de todos os concelleiros/as na Secretaría Xeral, engadindo que o acceso aos decretos é libre para todos/as os concelleiros/as, en calquera momento na Secretaría Xeral do Concello, e que con ocasión da convocatoria dos plenos ordinarios o que teñen a súa disposición é o libro oficial, en papel timbrado e numerado.

B) PARA DELIBERACIÓN E ACORDO.

Punto Segundo.- Aprobación, se procede, de actas anteriores.

Toma a palabra o señor alcalde don Carlos Antonio Fernández Castro para dicir: “Presentanse catro actas para a súa aprobación se procede, as correspondentes aos días  30 de agosto, 27 de setembro, 29 de novembro e  27 de decembro de 2007.”
Interven o concelleiro do grupo municipal do BNG don Vitor Vicente Díaz, para dicir: “Na última acta a correspontende ao día 27 de decembro hai un erro tipográfico xa que nun paragrafo en negrilla da primeira folla fai referencia a acta do 29 de novembro.”
Toma a palabra o señor alcalde don Carlos Antonio Fernández Castro para dicir: “A primeira pois en ser sometida a aprobación do pleno é a acta correspondente ao 30 de agosto de 2007.”
Interven o concelleiro do grupo municipal do BNG don Vitor Vicente Díaz, para dicir: “Na páxina 16 na quenda de preguntas a primeira que fago eu mesmo ao señor alcalde di “E competencia da Consellería de Educación facelo así, como decidir como e cando facelo. A Consellaría, dí que o centro estará en prazo pero, por se acaso, xa teñen un plan “B” que se negaron a explicitar.” Creo que debería dicir que o concello ten un plan B, non a Consellería de Educación e quen se negou a explicitalo foi o señor alcalde que foi o que dixo que tiñan un plan B”.
Toma a palabra o señor alcalde don Carlos Antonio Fernández Castro para dicir: “Creo que non é así, para ser sincero non leín a acta defintiva, pero efectivamente é competencia da Consellaría de Educación, outra cousa é que en previsión do que poidera pasar tivera un plan B.”
Interven o concelleiro do grupo municipal do BNG don Vitor Vicente Díaz, para dicir: “Non, era vostede quen tiñan un plan B e logo nós nos enteramos que ese plan B era un lúdico que ía organizar a concellaría de educación “

Toma a palabra o señor alcalde don Carlos Antonio Fernández Castro para dicir: “Non vou a discutir pola acta diga como quere que quede refectido. Repito que de todos os xeitos era unha competencia da Consellaría, nós estabamos colaborando con ela e polo tanto nos da igual asumilo, pero non é o que vostede di, consistía en desplazar os rapaces e rapazas en autobuses ata Aldea Nova para as instalacións que tíñamos en previsión de utilizar.”
Toma a palabra a secretaría da Corporación dona Rosa Ana Prada Queipo, que di:”A contestación quedará do seguinte xeito: “A Consellaría dí que o centro estará en prazo pero nós, por se acaso, xa temos un plan “B”.
Interven o concelleiro do grupo municipal do BNG don Vitor Vicente Díaz, para dicir: “Na páxina 17 hai un erro de numeración nas preguntas porque o que se numera como cuarta pregunta é en realidade o encabezado da que se numera como quinta polo que altera o resto de numeración.”
Interven o voceiro do grupo municipal do BNG don Xosé Manuel Fernández López, para dicir: “Na páxina 19 na contestación a decimo sétima pregunta o señor alcalde responde “Xa se tramitou a solicitude e estamos a espera de poder iniciar as obras, o que se fará en canto sexa posible.”, lamento dicir que non teño constancia de que fose esta a resposta que foi mais ou menos “xa puxemos a disposición da Consellaría os terreos e as autorizacións necesarias e fixemos todo o que nos correspondía.”
Toma a palabra o señor alcalde don Carlos Antonio Fernández Castro para dicir: “Acepto esa redacción pero en todo caso tamén se mencionou que solicitaramos a Augas de Galicia o permiso, pero creo que xa está implicita na resposta “xa se tramitou a solicitude pero si vostede acepta a resposta pode quedar coa seguinte redacción “nós puxemos a disposición da Consellaría os terreos e as autorizacións necesarias e estamos a espera de poder iniciar as obras”.
Toma a palabra o voceiro do grupo municipal popular, don Santiago Amor Barreiro, que di: “Na páxina 12 non figura o anuncio do voto do grupo municipal popular no tocante ao punto sexto relativo ao expediente de expropiación forzosa “Travesía en Tarrío” e así mesmo na páxina 15 no punto relativo ao festivos locais tampouco figura o anuncio do noso voto afirmativo nese punto.”
O Pleno da Corporación por unanimidade dos seus membros presentes, presta aprobación á acta correspondente á sesión plenaria ordinaria do 30 de agosto de 2007, coas correccións introducidas.
Toma a palabra o señor alcalde don Carlos Antonio Fernández Castro para dicir: “Pasamos a someter á aprobación a acta correspondente ao 27 de setembro de 2007”
Toma a palabra o voceiro do grupo municipal popular, don Santiago Amor Barreiro, que di: “Na páxina 70 non son eu o que tomo a palabra e fago a pregunta senón que foi o meu compañeiro Ramón García Argibay.”
Toma a palabra a secretaría da Corporación dona Rosa Ana Prada Queipo, que di:”Xa está introducida esa corrección. Outra corrección que me habíades apuntado é na páxina 67 no punto primeiro do acordo que pon “Primeiro.- Con motivo de solventar os problemas que están a causar as obras da Autovía Santiago – Brión, o Grupo Popular propón que o Concello inste….” debe eliminarse a referencia ao grupo popular.”

Toma a palabra o voceiro do grupo municipal popular, don Ramón García Argibay, que di:” Na páxina 71 na intervención pido pido que se explicite máis a contestación, xa que foi unha intervención importante, a referente ao Valedor do Pobo. Paréceme que unha intervención de aproximadamente 12 minutos non se pode resumir en 3 liñas xa que ocuparía un par de páxinas e incluso fixera referencia a insistencia neste tema polo Valedor do Pobo.”
Toma a palabra o señor alcalde don Carlos Antonio Fernández Castro para dicir: “Se lle parece, estou disposto a transcribir o texto mandado ao Valedor do Pobo xa que o que dixen aquí no pleno foi o mesmo que lle contestei por escrito, pero estou disposto a sentarme con vostede para poder entre todos recoller o máximo posible desa intervención e me alegraría que estivese grabada porque non retiraría nin unha coma do que dixen polo que non é cuestión de retirar nada e que non recordo exactamente aquela intervención o texto creo que si o lein aquí onde me queixaba ao Valedor da insistencia cun asunto moi concreto sobre todo porque no texto do Valedor é moi fácil dicir que se resolva pero non dí como.”
Toma a palabra o voceiro do grupo municipal popular, don Santiago Amor Barreiro, que di: “Non me acordo de toda a súa intervención pero do que si me acordo é que vostede dixo que para solucionar o problema había que levantar o colector da rede de saneamento.” 
Toma a palabra o señor alcalde don Carlos Antonio Fernández Castro para dicir: “Efectivamente si o dixen e así figura nun informe técnico que todo é debido a problemas de cota, e de feito creo que lein parte do informe onde dicía que cando o colector entra en carga con motivo das choivas ou dunha sobrecarga de uso prodúcese o rebote debido a un problema de cotas, pero tampouco hai inconvinte en que figure transcrito o informe técnico.”
Toma a palabra secretaría da Corporación dona Rosa Ana Prada Queipo, que di:”Para deixar o punto aprobado imos a incluir o informe de Espina & Delfin así como o escrito remitido ao Valedor do Pobo e o informe técnico.”
O Pleno da Corporación por unanimidade dos seus membros presentes, presta aprobación á acta correspondente á sesión plenaria ordinaria do 27 de setembro de 2007, coas correccións introducidas.
Toma a palabra o señor alcalde don Carlos Antonio Fernández Castro para dicir: “Pasamos agora a acta correspondente ao 29 de novembro de 2007 na que soamente quedaba pendente modificar nuns apartados a palabra “interrumpe” por “interven” e si alguén quere facer algunha intervención máis ten a palabra.”
O Pleno da Corporación por unanimidade dos seus membros presentes, presta aprobación á acta correspondente á sesión plenaria ordinaria do 29 de novembro de 2007, coas correccións introducidas.
Toma a palabra o señor alcalde don Carlos Antonio Fernández Castro para dicir: “Pasamos a ultima acta para a súa aprobación á correspondente ao 27 de decembro de 2007, si desexa alguén facer algunha corrección.”
Interven o voceiro do grupo municipal do BNG don Xosé Manuel Fernández López, para dicir: “Na páxina 15 no quinto parágrafo eliminar a liña que di “Non me vou a estender tanto xa que normalmente non falo tanto como o señor alcalde” xa que simplemente era unha referencia a extensión dos temas das actas e pido que se suprima. E no seguinte parágrafo “Vostede ten que decirnos que crearon unha situación…. “ ten que poñer “Vostede ten que dicirnos que crearon un problema ….”
Toma a palabra o voceiro do grupo municipal popular, don Santiago Amor Barreiro, que di: “Na páxina 46 no punto relativo a 
Moción sobre a inclusión da Torre de Hércules na lista de bens do patrimonio mundial da UNESCO falta a nosa intevención de anuncio de voto e falta un comentario que fixen respecto a qué organismo estaba a propoñer esto xa que viña cunha providencia da alcaldía”.

Toma a palabra o señor alcalde don Carlos Antonio Fernández Castro para dicir: “A proposta viña dunha providencia do alcalde da Coruña a respecto dunha fundación figurando como asinante don Segundo Pardo Ciorraga Santos que fora concelleiro da Coruña fai algún tempo e dirixe unha fundación que agora non recordo o seu nome.”
Toma a palabra o voceiro do grupo municipal popular, don Santiago Amor Barreiro, que di: “Na páxina 49 no terceiro rogo onde di “Quero facerlle un rogo relacionado coa reparación de vehículos de autocarabanas que temos no Milladoiro” o que debe dicir é que “Que se arranxe un grifo que hai na área de servizo de vehículo de autocarabanas do Milladoiro”. Tamén na página 50 onde intervén o concelleiro don Alfonso Rey López e que fala dunha carta aos reis magos no segundo parágrafo falta por engadir “entón teriades recuperado un fiel servidor.”
Terminadas as intervencións o Pleno da Corporación por unanimidade dos seus membros presentes, presta aprobación á acta correspondente á sesión plenaria ordinaria do 27 de decembro de 2007, coas correccións introducidas.
Punto Terceiro.- Elección de xuíz/a de paz titular do Concello de Ames.

Toma a palabra o señor alcalde don Carlos Antonio Fernández Castro para dicir: “Este tema xa foi traído a pleno na anterior sesión e chegouse ao acordo de deixalo para tratar de traer unha proposta consensuada, tal e como figura na acta da comisión informativa e que di así: “En sesión plenaria de 25 de outubro de 2007 iniciouse expediente para a elección de xuíz de paz titular do Concello de Ames, cuxa convocatoria foi anunciada no diario El Correo Gallego, no diario La Voz de Galicia e no Boletín Oficial da Provincia presentándose un total de catro instancias correspondentes a dona Isabel Castro Castelao, dona Marta Velo Santos, don José Isaac Lamas Álvarez e dona María Elena Portomeñe Lodeiro.

A comisión informativa en sesión de 21 de decembro de 2007 por maioría simple propón ao pleno da corporación a elección de dona Isabel Castro Castelao como xuiza de paz titular, pero na sesión plenaria celebrada o 27 de decembro acordouse unanimemente deixar o asunto sobre a mesa.

Procede que neste momento a comisión informativa volva a dictaminar o expediente e así, a comisión informativa por unanimidade  propón ao pleno da corporación a elección de dona María Elena Portomeñe Lodeiro como xuíza de paz titular do concello de Ames.”

Toma a palabra o voceiro do grupo municipal do BNG, don David Santomil Mosquera, que di: “O noso grupo mantén a proposta inicial que finalmente foi aprobada por unanimidade na comisión informativa correspondente que é a continuidade da actual xuíza, tan só anunciar o noso voto favorable.”
Toma a palabra o voceiro do grupo municipal popular, don Santiago Amor Barreiro, que di: “Anunciar o noso voto afirmativo a esta proposta ratificando así o acordo ao que chegamos na comisión informativa.”
Toma a palabra o voceiro do grupo municipal socialista, don Francisco Villaverde Marcos, que di: “Anunciar o noso voto afirmativo.”
Rematadas as intervencións o Pleno da Corporación, por unanimidade dos seus membros presentes, adoptou os seguintes acordos:

Primeiro.- Elixir como xuíza de paz titular do Concello de Ames a dona María Elena Portomeñe Lodeiro.

Segundo.- Dar traslado desta elección ao Tribunal Superior de Xustiza de Galicia os efectos legalmente establecidos.

Punto Cuarto.- Inicio expediente elección de xuíz/a de paz substituto do Concello de Ames.

Toma a palabra o señor alcalde don Carlos Antonio Fernández Castro para dicir: “Noutros anos fíxose un expediente conxunto co de xuíz/a de paz titular, pero esta vez temos oficios separados do Tribunal Superior de Xustiza de Galicia e polo tanto así o traemos a pleno. O asunto foi ditaminado da seguinte forma pola comisión informativa: “Con data 21 de decembro de 2007 a Sala do Goberno do Tribunal Superior de Xustiza de Galicia acorda oficiar a este concello que inicie expediente para a elección de xuiz/a de paz substituto/a do concello de Ames.

En sesión plenaria de 25 de outubro de 2007 iniciouse expediente para a elección de xuíz de paz titular coa aprobación dunhas bases e posterior exposición pública.

A comisión informativa por unanimidade propón ao pleno da corporación o  inicio de expediente para a elección de xuíz/a de paz substituto/a mediante a utilización das mesmas bases aprobadas en pleno de 25 de outubro de 2007 unanimamente para a elección de xuíz/a de paz titular do concello. “

Toma a palabra o voceiro do grupo municipal do BNG, don David Santomil Mosquera, que di: “Manifestar o noso voto afirmativo para o inicio deste expediente.”

Toma a palabra o voceiro do grupo municipal popular, don Santiago Amor Barreiro, que di: “Anunciar o voto afirmativo do noso grupo.”
Toma a palabra o voceiro do grupo municipal socialista, don Francisco Villaverde Marcos, que di: “Anunciar tamén o noso voto afirmativo.”

Rematadas as intervencións o Pleno da Corporación, por unanimidade dos seus membros presentes, adoptou os seguintes acordos:

Primeiro.-  Iniciar expediente para elección do xuíz/a de paz substituto do Concello de Ames 

Segundo.- Prestar aprobación as bases que a continuación se transcriben, acordando a súa exposición pública:
1. Obxecto da convocatoria: Elección de xuíz/a de paz sustituto do Concello de Ames.

2. Prazo de presentación de solicitudes: Quince días hábiles contados a partir da publicación do anuncio no Boletín Oficial da Provincia. Tamén se publicará nos xornais El Correo Gallego e La Voz de Galicia, no taboleiro de anuncios e na páxina web. 

3. Requisitos dos solicitantes:

a)  Ser español/a.

b) Ter dezaoito anos de idade.

c) Non ter acadada a idade de xubilación na carreira xudicial.

d) Declaración xurada de non estar incapacitado/a para o exercicio da carreira xudicial.

e) Declaración xurada de non estar incurso/a en causa de incompatibilidade e no suposto de estar incurso/a, coa excepción de actividades profesionais e mercantís, compromiso de optar polo posto de xuíz/a de paz sustituto do Concello de Ames.

4. Documentación: As solicitudes dirixiranse ao alcalde presidente do Concello e estarán acompañadas da seguinte documentación, que terá carácter de orixinal ou copia compulsada:

- DNI.

- Partida de nacemento.

- Certificado do Rexistro Central de penados e rebeldes.

- Declaracións xuradas ás que se fai referencia no punto anterior.

- Relación e documentación acreditativa dos méritos alegados.

Punto Quinto.- Inicio do expediente para a cesión gratuíta de parcela para a construción dun edificio de nova pranta destinada a casa cuartel da garda civil no núcleo do Milladoiro.

Toma a palabra o señor alcalde don Carlos Antonio Fernández Castro para dicir: “Temos neste punto un expediente que leva xa algún tempo tramitándose con informes da arquitecta municipal, información catastral e informes de secretaría xeral onde di “informa favorablemente que polo pleno da corporación se inicie expediente para a desafectación da parcela 1 da número 1 da PM5-03 Rúa do Seidón-Rúa de Figueiras do Plan Xeral de Ordenación Municipal do Concello de Ames mediante a exposición pública por prazo de 1 mes no Boletín Oficial da Provincia, Tablón de Anuncios e Páxina Web e a súa posterior aprobación terminado o prazo de exposición polo pleno da corporación.”. Así mesmo na comisión informativa permanente de urbanismo, vivenda, planificacion de infraestructuras e obras públicas o 25 de xaneiro no seu primeiro punto di: “A comisión informativa por maioría simple, cós votos a favor dos representantes do grupo municipal socialista e a abstención dos representantes do grupo municipal popular e do grupo municipal do BNG propón ao pleno da corporación o inicio de expediente de cesión gratuíta da parcela segregada.”

Interven o voceiro do grupo municipal do BNG don Xosé Manuel Fernández López, para dicir: “Este tema creo que xa é a terceira vez que ven ao pleno, primeiro aprobamos o convenio, despois noutro pleno a modificación dunha cláusula e agora creo que o que imos a aprobar é a cesión da parcela e como viñemos facendo antes vamos a votar favorablemente, de todos os xeitos creo que a cesión tamén a tratamos no primeiro pleno cando foi tratado o convenio.”
Toma a palabra o señor alcalde don Carlos Antonio Fernández Castro para dicir: “O que sucede é o seguinte, inicialmente o concello de Ames tiña alí unha parcela de 4.400 m2 destinada a equipamentos. Para iniciar o expediente o que acordamos foi poñer a disposición do Ministerio a porción da parcela necesaria ao igual que se vai a facer hoxe a favor da Vicepresidencia da Xunta para unha galescola. Naquel momento nós comprometíamonos tamén a facer os proxectos básicos e de execución. Agora que temos confeccionados os proxectos tanto do recinto da garda civil como da galescola se puido determinar con exactitude as superficies necesarias para cada un dos dous equipamentos e como a parcela estaba nunha única finca o que se fixo recentemente é adoptar un acordo pola Xunta de Goberno Local para segregar a finca en dúas, para os usos que antes mencionei. Agora pois do que se trata é de ceder xa a finca concreta coa superficie que figura na segregación e que xa foi asinada ante notario o martes desta misma semán e remitida ao rexistro, e hoxe mesmo nos entregaron as copias que por iso non figuran no expediente, e o que di é que inscribese ao nome do concello unha como finca matriz e outra como finca segregada para que cunha escritura individual para cada unha delas podamos ceder a cada destinatario, realizando agora o inicio de expediente para a cesión dunha parcela concreta para a garda civil e no punto seguinte faremolo para unha galescola.”
Toma a palabra o voceiro do grupo municipal popular, don Ramón García Argibay, que di: “Alegraríamos de que a casa cuartel da garda civil fose realidade algún día, desde o 18 outubro de 2000 se ven falando da casa cuartel do Milladoiro pero estamos no ano 2008 e aínda estamos co tema da disposición do terreo para este asunto. Temos dúbidas, non sabemos si efectivamente o proxecto está ou non feito e cal é o seu orzamento, onde figura no orzamento xeral do estado, e repito claro que nos alegramos de que esto se faga e vamos a votar afirmativamente pero é un tema que se está a prolongar, temos un artigo do 23 de setembro de 2006 onde di “PSOE e BNG aproban en solitario os acordos do cuartel e da escola de Milladoiro” e levamoslle dando voltas sen que se vexa nada polo menos agora temos o terreo pero desexaríamos saber cando vai a estar lista.”

Toma a palabra o señor alcalde don Carlos Antonio Fernández Castro para dicir: “O artigo do que fala debe ser un titular da prensa e nos aínda non temos o poder de marcar os titulares e sería un resumo do que aconteceu naquel pleno.”
Toma a palabra o voceiro do grupo municipal popular, don Ramón García Argibay, que di: “Non, está sacado da páxina web oficial do Concello de Ames.”
Toma a palabra o señor alcalde don Carlos Antonio Fernández Castro para dicir: “Fixera quen fixera esa noticia, o xornalista que traballa na páxina web ou notro medio de comunicación o que fai é reflectir unha actuación dun pleno onde PSOE e BNG votaron a favor e o partido popular creo que os seus concelleiros se ausentaron do pleno polo tanto “ que PSOE e BNG aproban en solitario os acordos do cuartel e da escola de Milladoiro” creo que se corresponde coa realidade, en todo caso nós non temos partida orzamentaria para o cuartel da garda civil porque non nos corresponde, xa nos correspondeu cando fixemos o proxecto e dito proxecto está enviado a Madrid arredor do 12 de outubro de 2007, e acordome porque lles comuniquei aos gardas civiles na propia festa deles o envío desta documentación, e a ultima noticia que teño é que queren licitar a obra neste ano 2008 e precisamente por iso queren que lle mandemos a cesión xa oficial da parcela inscrita no rexistro da propiedade e coa superficie xa definida. Tamén eu desexo ver canto antes o cuartel da garda civil construído por que entre outras moitas cousas gustaríame ser o alcalde que no seu mandato fixo posible a construcción do cuartel da garda civil de Milladoiro e cando vostede se remite ao ano 2000 eu poderíame remitir incluso algo antes pero no ano 2000 eu non gobernaba neste concello entramos a mediados do ano 2003, e o que si recordo é algun boletín oficial do meu partido cunha fotografía neste salón de plenos antes da súa remodelación co anterior alcalde, co Delgado do Goberno que era naquel momento o señor Diz Guedes e con outras persoas máis anunciando o cuartel da garda civil de forma inmediata. Recordo que cun punto de picardía nós viñetearamos a fotografía e onde esta o actual coronel da garda civil poñíamos “dame medo polo uniforme que levo dicir estas mentiras”, é dicir sobre o cuartel da garda civil contaronse algunhas pero nunca imputables aos gobernos desde o 2003 ata a actualidade, houbo absoluta transparencia e díxose que había un protocolo para a contrucción do cuartel, houbo que modificar unha cláusula e modificouse, puxemos inicialmente a disposición do Ministerio de Interior a parcela necesaria e agora vamos a darlle a definitiva e nós temos constancia a través dos mandos da garda civil de que están desexosos de licitar a obra. O proxecto remitido ten que pasar despois da inspección do Ministerio de Interior a inspección da garda civil e como xa dixen está pendente de licitación. Como estamos pendentes do asunto vimos que nos orzamentos do estado non aparece esplicitado cuartel da garda civil de Milladoiro pero si que hai unha partida para equipamentos e infraestructuras da garda civil bastante xenerosa e o noso está incluido no anexo das obras previstas polo tanto creo firmemente que vaise a licitar e xa nun prazo de un ano poderemos visitalo. Quede por tanto tranquilo sobre este tema que en caso de que se retrase temos o compromiso do convenio asinado e que quede claro que son o primeiro que quere quitar o “cuartelucho” que actualmente está en Milladoiro porque non é outra cousa cun “cuartelucho” que está metido nunha rúa sen saída e menos mal que non houbo intencións terroristas por que de alí non teñen escapatoria, incluso teñen que sair marcha atrás cos vehículos para poder sair da rúa, ademais nese local municipal onde non se poden cambiar de uniforme porque non hai sitio, fai pouco este concello fixo un investimento duns 6.000 euros modificando a configuración interior do local cunhas mamparas par que os delincuentes que están prestando testemuña ou declaración non coincidan coas víctimas do mesmo delito e non lle digo nada nos casos de violencia de xénero onde teñen que estar na mesma sala agresor/a e agredido/a, e a decisión de poñer ese cuartelucho foi anterior a este goberno.
Xa se consiguiu despois do ano 2004 e co cambio de goberno do estado a dotación do persoal suficiente, por que sabe vostede que desde que entrou o goberno presidido por don José Luis Rodríguez Zapatero tomouse a decisión de crear unhas 7.000 prazas de gardas civis para cubrir o deficit que había anteriormente e que motivaba que cando nos chegamos ao goberno municipal había 13 axentes e hoxe anda nos 30 axentes. No último cadro de persoal saiu unha praza de sarxento para comandante do posto que incrementa o posto de sarxento que xa estaba vixente e todo isto nun mini cuartelucho que é insufrible e lle podo dicir que neste goberno municipal estamos facendo xestións para tratar de conseguir un cambio de ubicación pero tamén é certo que si atopamos unha ubicación moi axeitada igual o Ministerio perde interese en facer esta dotación. Aínda visitamos unha nave no polígono industrial de Milladoiro que temos reservada para que no momento que se licite o cuartel por un ano ou por un periodo similar podamos facer un cambio pagando este concello o aluguer pero por un periodo certo xa que non nos podemos meter nun aluguer do que despois non nos podemos desfacer en moitos anos e sobre tendo en conta que o comprimiso o teño co actual goberno e que o día 9 de marzo hai eleccións.”
Interven o voceiro do grupo municipal do BNG don Xosé Manuel Fernández López, para dicir: “Soamente un comentario cando dixo que mandou o proxecto a Madrid que mais ou menos fora polo 12 de outubro, tamén recordo que saiu na prensa ala por maio e creo que antes das eleccións que o levara a Coruña.”
Toma a palabra o señor alcalde don Carlos Antonio Fernández Castro para dicir: “Efectivamente por abril ou maio o levei pero non incumplin o protocolo entre o BNG e o partido socialista, dáquela aínda éramos equipo de goberno conxunto e fun acompañado do concelleiro delegado deste área. Nese mes levamos o proxecto inicial que ía ser un acuertelamento de 2ª categoría, o número de viviendas que acompañaba a este proxecto era menor naquel momento e ao tomar en Madrid a decisión de que pasase a ser un de 1ª categoría incluso con axentes do Seprona e policía xudicial , etc. pediron unha reforma no proxecto do edificio de vivendas para dotalo dun maior número delas, o que motivou que se modificara o proxecto e que tivesemos o definitivo ala por outubro.”
Toma a palabra o concelleiro do grupo municipal popular, don Ramón García Argibay, que di: “Vostede cando fala do pasado fala dun xeito e cando fala do presente cambia o tema, do ano 2000 ao 2003 van 3 anos e do 2003 ao 2008 van 5 anos, e cando dí que antes se mentía agora tampouco hai por que dicir que non é así, ata o día de hoxe que se fixo a segregación e se pon a disposición o terreo non se fixo nada, salvo o tema do protocolo pero ao que vou é que a día de hoxe non é unha realidade. Sobre a ubicación do actual cuartel da garda civil eu falei con xente é non se queixaron da situación do mesmo, teño que dicir que efectivemente é moi pequeno pero en canto a seguridade con restrinxir o tráfico ou vallar a zona ao mellor queda solucionado. No ano 2003 había 12 axentes e agora hai 25 axentes dos cales 5 están en prácticas, vostede leva aquí cinco anos e puido cambiar iso e tomar antes esa medida e o goberno estatal leva catro anos e tamén puido tomar esa medida de invertir cartos neste concello e facer un cuartel da garda civil antes, si perden di vostede que non hai cuartel, pois haberá que velo. Fala dunha nave que vai a reservar no polígono industrial, nun pleno anterior a un compañeiro meu díxolle claramente que o polígono era unha zona dotacional industrial e o que non entendemos é por que non tomou a medida antes, o goberno do partido popular atallou no seu día o problema, mellor ou peor, pero atallouno e puxo un cuartel que agora ten un problema de espazo lamentable pero a medida quen a ten que tomar agora?, e aínda dí que alugará a nave sempre e cando se teña unha cota temporal, si non hai orzamento non hai cartos que os vai ter nese cuartelucho outros tres, catro ou cinco anos?, vostede non pensa tomar ningún tipo de decisión?. Con respecto aos orzamentos do estado por moito que busquei non figura Ames por ningún sitio e xa pasou en anos anteriores, vostede non presiona para que veña ese cuartel que veña a suplir o que no 2003 era un local para 12 axentes máis ou menos digno. O resumo é que no 2000 falabase deste cuartel e no 2008 aínda non está construído.”
Toma a palabra o señor alcalde don Carlos Antonio Fernández Castro para dicir: “No ano 2000 e ata o 2002 non se tiña iniciado ningún trámite para a construcción dun cuartel da garda civil para Milladoiro, o primeiro trámite fixose cando entrou o goberno no 2003 e non había nin un solo documento nin un solo protocolo, tan só unha declaración do que por aquel entonces era o delegado do goberno. O mini cuartelucho do Milladoiro era malo no ano 2000 era malo no 2003 e segue sendo agora pero a decisión mala do seu emplazamento que considero insegura e teño coñecemento por que fun concelleiro de seguridade nunha cidade bastante grande e esto me da certa autorización para falar. Expliquei antes que nós poderíamos ter tomada unha decisión antes pero corríamos o risco de meternos de novo nun lío de alugar unha nave que vale 2000 e pico euros mensuais e que este concello quedase cunha carga económica importante para un tempo incerto. A todo isto durante moitos anos e ata agora que cambio o goberno municipal en Teo nunca tivemos colaboración con este concello cando resulta que o cuartel é para Ames e para Teo, e resulta que nós poñemos a parcela, facemos o proxecto, negociamos co Ministerio e como ao anterior goberno de Teo non lle preocupaban moitos estas cousas, apeitugamos con todo o custe os de Ames pero logo o cuartel é para Ames e Teo, polo tanto meternos no gasto do aluguer sen ter unha garantía dun prazo certo nos pareceu arriscado a pesar de ter reservada a nave e incluso un prezo especial para o concello. De seguridade pódolle falar a vostede con conocimiento de causa e con moita máis información da que vostede poda ter acceso xa que hai información que recibo como alcalde que nón lle chega a vostede. Nós si que tomamos decisións e medidas entre outras crear arredor de 7.000 prazas de gardas civís cada ano nos orzamentos do estado e iso é o que xenera que parte dos gardas estean en prácticas, o goberno de Zapatero comenzou no 2004 pero antes houbo 8 anos de goberno Aznar catro deles con maioría absoluta. En canto ao tema do polígono unha cousa é un terreo propiedade do concello de Ames no polígono industrial que é dotacional deportivo e outra cousa é levalos a unha nave xa construída que o úníco que necesita é unha licenza de actividade para ser ocupada. Mellor falemos de política municipal e o que a vostelles lles senta mal é que nós fagamos cousas que vostedes nunca poideron facer e cando nos ven colocar a primeira pedra da autovía comeos o demo e espero que tamén pronto os coma o demo cando vexan colocar a primeira pedra do cuartel de Milladoiro.”
Toma a palabra o voceiro do grupo municipal popular, don Ramón García Argibay, que di: “Non debería entrar en descalificacións e aínda que son novo non son parvo pero polo menos non veño aquí a faltarlle a ninguén o que estamos a dicir é que non hai a día de hoxe cuartel da garda civil e o que é máis, tampouco hai unha data fixa para a súa construción, e o partido popular púxo en funcionamento un cuartel bo ou malo pero o puxo, e fixo moitas cousas máis no concello, é vostede a quen parece que o carcome o demo.”

Toma a palabra o señor alcalde don Carlos Antonio Fernández Castro para dicir: “A colocación da última pedra dese cuartel vaise a conseguir no mandato do partido socialista do concello de Ames 2007-2011 e espero que vostedes despois nos feliciten públicamente, que hoxe non hai cuartel iso é innegable o que si lle pode dicir é que se fixeron abondosos trámites para conseguilo e que se tardará maís do que nós quixeramos pero estamos dando pasos nos que como é habitual non contamos co apoio do partido popular porque nun pleno anterior ausentouse porque faltaba un informe do interventor para a posta a disposición da parcela.”
Interven o voceiro do grupo municipal do BNG don Xosé Manuel Fernández López, para dicir: “Anunciamos os tres grupos que íamos votar a favor da cesión da parcela e levan vostede falando unha hora, sexamos un pouco sensatos e que a campaña electoral non nos poña nerviosos máis ala do que é razoable.”
Rematadas as intervencións o pleno da Corporación por unanimidade dos seus membros presentes, adoptou os seguintes acordos:

Primeiro.- Iniciar expediente de cesión gratuíta de parcela de 2.732 m2, da parcela nº 1 do sector PM5-O3 (Rúa do Seidón-Rúa de Figueiras do PXOM de Ames), a favor da Dirección Xeral da Garda Civil.

Segundo. Facultar ao Sr. Alcalde para cantas actuacións de trámite sexan necesarias para a execución do acordado, sendo a primeira delas a exposición pública polo prazo dun mes aos efectos previstos no R.D.1372/1986 de 13 de xuño, xa que debe tramitarse a previa desafectación da parcela.

Punto Sexto.- Inicio do expediente para a cesión gratuíta de parcela para a construción dunha galescola no núcleo do Milladoiro.
Toma a palabra o señor alcalde don Carlos Antonio Fernández Castro para dicir: “Trátase de poñer a disposición do Consorcio Galego de Servizos de Igualdade e do Benestar da Xunta de Galicia a parcela necesaria para a construcción dunha galescola.”
Interven o concelleiro do grupo municipal do BNG don Vitor Vicente Díaz, para dicir: “Falamos que o proceso para a construción do cuartel da garda civil é un proceso que ven dende o ano 2000, pero este proceso comeza en agosto de 2006. Para nós é unha alegría que entre no derradeiro treito administrativo porque entendemos que é unha peza importante na mellora de prestacións para os veciños e sobre todo para o núcleo de Milladoiro. Xa que se estiveron facendo aquí lanzamentos preelectorais cumpre aclarar que as galesgolas son un proxecto do BNG dende a Xunta de Galicia e que é a primeira rede pública de escolas de ciclo de educación infantil  e nos agrada especialmente a aprobación deste punto no pleno por que creemos vai mellorar a calidade de vida de moitos dos veciños de Milladoiro, que é un núcleo tan damandante e tamén por que é un proceso que iniciamos nós tanto a nivel municipal na pasada lexislatura como a nivel autonómico e satisfainos que na pasada lexislatura cando formabamos parte do goberno se asinara este convenio e fago fincapé nisto porque se o noso grupo non estivera na pasada lexislatura, co novo papel que o señor alcalde xoga no seu partido como presidente da Fegamp como ariete contra e cos proxectos do BNG na Xunta, igual quedabamos sen esta galescola no Milladoiro.”
Toma a palabra o señor alcalde don Carlos Antonio Fernández Castro para dicir: “Señor Vicente eu non son ariete de ninguén, quen vostede cree que é ariete de algo é quen vai a asinar o convenio da galescola de Milladoiro. Teño moito aguante pero non podo tolerar que se digan cousas que non son certas.”
Interven o concelleiro do grupo municipal popular don Alfonso Rey López, para dicir: “Queremos manifestar o noso voto afirmativo porque supón a creación de prazas de gardería moi necesitadas para o concello de Ames en xeral e para Milladoiro en particular e esperemos que non nós enganen os do BNG que son os que tiran deste proxecto. Parecenos que este proxecto das galescolas está pagando unha débeda coa sociedade que recibimos unha educación integramente en castelán.”
Toma a palabra o señor alcalde don Carlos Antonio Fernández Castro para dicir: “Agradezolle ao partido popular o seu voto afirmativo por que segundo as manifestacións que fixo en Ames Radio tiñan dúbidas do seu voto, e tamén agradezo o voto afirmativo do BNG e por ultimo dicir que eu nunca convatín ningunha política social de ningún goberno, diferente é que eu me manifestara en contra dunha Lei moi concreta coma a dos servizos sociais de Galicia que invade completamente as competencias dos concellos, que é unha cuestión moi diferente a conbater políticas sociais, así que con isa precisión pasamos a votación.”
Rematadas as intervencións o pleno da Corporación por unanimidade dos seus membros presentes, adoptou os seguintes acordos:

Primeiro.- Iniciar expediente de cesión gratuíta de parcela de 1.500 m2, concretamente a parcela 2 da número 1 do sector PM5-O3 (Rúa do Seidón-Rúa de Figueiras do PXOM de Ames), a favor do Consorcio Galego de Servizos de Igualdade e do Benestar da Xunta de Galicia para a construcción dunha galescola.

Segundo. Facultar ao Sr. Alcalde para cantas actuacións de trámite sexan necesarias para a execución do acordado, sendo a primeira delas a exposición pública polo prazo dun mes aos efectos previstos no R.D.1372/1986 de 13 de xuño, xa que debe tramitarse a previa desafectación da parcela.
Interven o concelleiro do grupo municipal do BNG don Vitor Vicente Díaz, para dicir: “Señor Fernández Castro leva poucos meses como presidente da Fegamp e curiosamente as críticas que ata agora saíron de vostede como presidente dese órgano foron precisamente para atacar sempre as consellerías que dirixe o BNG na Xunta de Galicia e lea as súas últimas declaracións con respecto a reserva do solo da consellaría de Vivenda e remitome incluso a unha interpratación das súas palabras no pleno de onte nas que penso que moi pouco acertadamente fai unha crítica da iniciativa que leva a Conselleira do BNG na Xunta de Galicia a este respecto críticas que fixo vostede con respecto ao benestar social que acaba de publicitar Anxo Quintana e polo tanto non diga que non está sendo ariete ou cabeza de lanza, e quede como interpretación nosa e non como afan de molestar si vostede fai publicidade preelectoral o noso grupo tamén, nos felicitamos por ter participado no desenvolvemento deste proxecto e dubídamos de que de non ter participado nós o proxecto ao mellor non se levava a cabo.”
Toma a palabra o señor alcalde don Carlos Antonio Fernández Castro para dicir: “Pode dubidar o que queira pero este acordo quen o vai a asinar vou ser eu e si non quixera non traería este tema a pleno, polo tanto cando vostede precisa as cousas, a mín non me van a molestar pero falar de políticas antisociais é diferente a dicir que sobre temas concretos e específicos eu me manifeste e vouno a seguir facendo non por que mo ordenen ninguén senón por que mo obrigan os 315 concellos de Galicia que repersento na Fegamp.”
Punto Sétimo.- Formalización dun convenio de colaboración entre o Concello de Ames e Tragsa (e as súas filiais).
Neste punto da orde do día ausentase o concelleiro do grupo municipal popular don Ramón García Argibay.
Toma a palabra o señor alcalde don Carlos Antonio Fernández Castro para dicir: “Hai unha solicitude da Xunta de Goberno Local do Concello ao Delegado do Goberno de 6 de novembro de 2007 a este respecto, e para información. traemola a pleno.”
Interven a concelleira do grupo municipal do BNG dona Mercedes Vidal Baamonde, para dicir: “En primeiro lugar dicir que hoxe revisei a documentación deste punto por que cando foi a convocatoria das comisións informativas dentro do expediente non estaba a proposta do convenio a oferta de Tragsa, as cartas a Delegación do Goberno e tampouco había ningún informe técnico nin de secretaría nin de intervención e tiña interese en saber si antes do pleno aparecera algún informe e apareceu o informe da secretaria e falei persoalmente con ela e comenteille que cando as comisións foron convocadas non estaba, e deberían estar porque proporciona unha información que pode ser pertinente para que os grupos se posicionen, voto en falta o informe de intervención por que de asinarse este convenio dame a impresión que tería unha fonda repercusión nos servizos de contratación. Dito isto creo que é algo que temos que millorar, e que estean os informes no momento da convocatoria das comisións.
Cando vin a posibilidade de asinar este convenio con Tragsa e convertela como medio propio instrumental e servizo técnico, pareceume unha idea en principio interesante, eu mesma cando o ano pasado se contrataron empresas para facer perímetros de seguridade falei con Tragsa e me aclararon que eles non podían traballar con nós. Pareceme tamén interesante que no texto do convenio se requiera a Tragsa para actuacións encamiñadas ao desenvolvemento, mellora e fomento das infraestructuras do medio rural, de todas maneiras tiña curiosidade por saber qué significaba iso de “medio propio” por que da a impresión de que Tragsa se convertiría nunha megabrigada como a de obras ou medio ambiente do Concello á que se lle ordenarían os traballos que se ían facer, eso sí polo texto do convenio entendín que tiña que ter perfectamente identificada a partida coa que se lle ía pagar. Busquei asesoramento legal e remitironme a diferentes artigos da Lei de Contratos no sector público que vai a entrar en vigor o 30 de abril de 2008, nesa Lei aparece que a contratación do sector público axustarase aos servizos de liberdade de acceso, publicidade, transparencia e non discriminación pero exclúe do seu ámbito de aplicación aos negocios xurídicos polos que se encarguen a unha entidade que teña atribuida a condición de medio propio e servizo técnico da administración. Nesa mesma Lei e para non trabucarmen vou a leelo literalmente o artigo 24 apartado 6 di “Consideranse medios propios, os entes, organismos e entidades poderans ser considerados medios propios e servizos técnicos daqueles poderes adxudicadores para os que realicen a parte esencial da actividade cando estes ostenten sobre os mesmos un control análogo do que podan exercer sobre os seus propios servizos,” e xa non me pareceía a cousa tan ben xa que un control análogo sobre Tragsa como podemos ter sobre a brigada de obras non me cadraba moito, sigo lendo “si se trata de sociedades ademais a totalidade do seu capital terá que ser de titularidade pública en todo caso entenderase que os poderes adxudicadores ostenten sobre o ente, organismo ou entidade un control análogo que teñen sobre os seus propios servizos si poden conferirlles as encomendas de xestión que sexan de execución obligatoria para eles dacordo coas instruccións fixadas unilateralmente polo encomendante e cuxa retribución se fixe con referencia a tarifas aprobadas pola entidade pública de que dependa.” aquí xurdeume un problema por que os concellos non teñen capacidade na fixación dos prezos de Tragsa xa que estes precios os fixa unha comisión interministerial onde esta a administración do Estado e das Comunidades Autónoma pero non os concellos. Segue dicindo o artigo “a condición de medio propio e servizos técnicos das entidades que cumplan os criterios mendionados neste apartado deberán recoñecerse expresamente pola norma que os crea e os seus estatutos que deberan determinar as entidades respecto as cales teñen esta condición.” Na disposición derradeira 30 fala específicamente de Tragsa nomea ao estado e nomea as comunidades autónomas pero exclúe aos concellos. Segindo o texto deste artigo fala da imposibilidade de concursar e a posibilidade de que si non concurren empresas ao concurso por esas entidade podan facer elas o traballo, según este texto Tragsa reune a maior parte das condicións pero as tarifas non son aprobadas polos concellos senon pola comisión da que falamos antes, e a propia diposición volve a reafirmar que Tragsa non ten nada que ver cos concellos, por isto o BNG entende que hai que ter sumo coidado a hora de dicir que Tragsa poderá recibir encargos directos dos concellos sen someterse a normativa de contratación, por iso desde o punto de vista xurídico nós temos a nosas dúbidas en canto entre en vigor esta Lei. Por outra banda coa sinatura deste convenio o concello podería encomendar directamente a Tragsa calquera traballo que estivera dentro do seu obxecto social e como se recolle na Lei e no informe da secretaría Tragsa é como un caixón sen fondo e todas as cousas habídas e por haber as pode facer Tragsa. Se esto acontecera se estaría contribuíndo dunha maneira moi importante ao debilitamento do tecido empresarial de Ames e da súa comarca xa que impediríase as empresas a concurrir libremente e competir pola adxudicación dos contratos.”
Toma a palabra o voceiro do grupo municipal popular, don Santiago Amor Barreiro, que di: “Descoñecíamos que existía un informe de secretaría e pedimos que se nos facilite o seu acceso e como xa pasou en varias ocasións pediríalle que se solucionen os temas para que a documentación do pleno figure no expediente e non se inclúan no mesmo día do pleno.”
Toma a palabra o señor alcalde don Carlos Antonio Fernández Castro para dicir: “Contestándolle a señora Vidal, leeu unha chea de artigos pero ao final non aclaramos nada. O que ven na futura Lei de Contratos respecto do que xa existía ata o de agora non é moi diferente agás que Tragsa foi obxecto dun ditame do consello de estado precisamente porque había empresas privadas que se queixaban de que unha empresa pública poidese facer determinado tipo de traballos e actuar en determinadas condicións e foi ditaminado no sentido de que era absolutamente legal incluso creo que por algún informe europeo. ¿ Qué se pretende facer con este convenio de colaboración?, pois nin máis nin menos que o que vostede mesma dicía que intentou cando as franxas de seguridade. Tragsa ao ser unha empresa pública, todos os anos publica no Boletín Oficial do Estado as súas tarifas e o propio estado e aquelas comunidades autónomas que teñen un convenio e aqueles concellos que accedan a un convenio poden contratar con Tragsa de forma directa en base a unhas tarifas que son públicas. ¿ Significa esto que o concello de Ames ten que contratar inexcusablemente con Tragsa?, en absoluto pero significa que cando teñamos unha situación urxente como a que vostede se refería das franxas de seguridade o concello de Ames coas tarifas que ten publicadas Tragsa no BOE si lle resultan aceptables e sin ter que iniciar un proceso de licitación pública que nin favorece nin perxudica as empresas de Ames pode en situacións de urxencia contratar con esta empresa, con absoluta transparencia, cunha empresa do estado e con solvencia, de tal modo que non podemos alarmarnos e non podemos comparar o que vamos a facer neste concello co que van a facer en todas as consellerías na Xunta de Galicia que traballa con ela. De feito Tragsa foi un medio moi importante cando o “Prestige” non era momento de poñerse a facer unha licitación pública xa que era unha situación de urxencia e a Xunta de Galicia optou por coller as tarifas de Tragsa publicadas no BOE e dicirlle fágame vostede este servizo porque o teño que facer con rapidez. Polo tanto Tragsa sería un instrumento moi eficaz para o Concello de Ames en determinadas circunstancias, iso non quere dicir que utilicemos este convenio en xeral pero é bo telo aprobado para podelo utilizar nos casos necesarios, oportunos e convenientes. Parecenos un convenio moi positivo xa se están sumando a el alguns concellos, digamos que os máis adiantados e que sufriron unha situación concreta como a que vostede mencionaba de ter que ir a unha licitación e para problemas deste tipo é para a que se prevee esta contratación. Polo tanto Tragsa pode contratar con nos con absoluta transparencia e respecto a Lei de Contratos pode contratar coas adminsitracións do estado e daquelas administración nas que se delegue, de ahí o escrito que diriximos ao Delegado de Goberno que é o competente da administración do estado para delegarnos esa posibilidade. ¿Que faríamos si este convenio non existise? Pois seguir como estabamos ata o de agora pero nos parece que é importante ter esta arma ao noso alcance para nos casos que fose necesario utilizala.”
Interven a concelleira do grupo municipal do BNG dona Mercedes Vidal Baamonde, para dicir: “Comecei antes dicindo que me parecía unha cousa boa e interesante, o único que puxen sobre o tapete era que coa entrada en vigor desta Lei os concellos poideran contratar directamente con Tragsa, falta tamén un informe de intervención ou contratación, un informe xurídico que nos diga si realmente vai a poder ou non, eu non sei si o señor interventor o pode facer agora pero isa é a miña reticencia. O da franxa de seguridade púxeno como exemplo porque foi o contacto que tiven eu con Tragsa pero tamén busquei cal é o obxecto social desta empresa, é un saco sin fondo e esta recollido na proposta e no informe da señora secretaria e pode facer desde cuestións urbanísticas, recuperacións ambientais, traballar co sistema de información xeográfica, roteiros e por suposto defensa contra incendios. Asinar este convenio é abrir unha porta que pode ser moi positiva si é que realmente podemos chegar a contratar pero que tamén é un risco por que tanto se pode contratar unha infraestructura moi grande como se pode contratar unha recuperación ambiental de gran calibre ou lle podemos dicir que traballe contra o lume ou en calquera cousa. En cousas pequenas as tarifas son vantaxosa pero noutras non, a miña postura é de crítica constructiva, por un lado é unha ferramenta potente que non sabemos si poderemos utilizar ou non por outro lado de utilizala existe a posibilidade de que se utilice dun xeito desproporcionado por que non se está reflexando concretamente qué tarefas vai a facer. E sería un risco de aplicarse este convenio perxudicar ao tecido empresarial de Ames e da súa comarca por que hai pequenas empresas que estan traballando para concellos que concurren aos concursos que se sacan e que puxan libremente pola mellor oferta para acceder a obra. Son consciente de que o Consello de Contas pode fiscalizar as contas dos encargos a Tragsa e vostede comenta que hai resposta comunitaria sobre reclamacións doutros empresarios por competencia desleal, pero eu teño noticias de que hai informes comunitarios que dado que os entes locais non participan na fixación do prezo se está cuestionando se poden ou non contratar con Tragsa e quero anunciarlle que de aprobarse a sinatura deste convenio a súa aplicación vai ser seguida de maneira estricta polo BNG defendendo os intereses sociais e nos parece ben que se utilice esta empresa para determinadas infraestructuras e cuestións ambientais e situacións de catastrofe pero vamos a velar de unha maneira esmerada para que o tecido empresarial de Ames non se vexa perxudicado.”
Toma a palabra o señor alcalde don Carlos Antonio Fernández Castro para dicir: “Nos tamén temos tanto intesese como vostede en que os empresarios de Ames non se vexan perxudicados e remítome ao que lle dicía antes, nas faixas de seguridade as empresas Eulen e Norvial non teñen nada que ver con Ames e cando xa as tiñamos contratadas unha delas deuse de baixa e deixounos colgados polo tanto ter un instrumento como este non é nada pernicioso e como calquera outro instrumento dependera da utilización que del se faga e deso teremos que dar conta onde corresponda.”
Toma a palabra o voceiro do grupo municipal popular, don Santiago Amor Barreiro, que di: “Quería preguntar si é indispensable o informe do señor interventor que dicía a nosa compañeira.”
Toma a palabra o señor alcalde don Carlos Antonio Fernández Castro para dicir: “No informe xurídico de secretaría remátase dicindo que “informa favorablemente a formalización dun convenio de colaboración entre o Concello de Ames  e Tragsa (e as súas filiais) que regule o marco de relacións e o seu procedemento de utilización na súa condición de medio instrumental e servizo técnico da administración xeral do estado”. Si o señor interventor quere engadir algo, pode facelo de todos xeitos son varios concellos xa os que o están a facer, e si a Lei que entrase en vigor cortase a lexitimidade ao convenio deixaría de estar en vigor e polo tanto non pasaría nada grave.”
Toma a palabra o señor interventor do Concello, don José Antonio Rueda de Valenzuela que di: “ En calquera caso este convenio non ten repercusión económica inmediata e a miña intervención aquí sería xurídica pero se o informe da secretaria que aínda que descoñezo o seu contido seguro ten un fundamento xurídico, ten carácter favorable non lle vexo inconveniente.”
Rematadas as intervencións o pleno da Corporación cos votos a favor dos seis representantes do grupo municipal popular e dos oito representantes do grupo municipal socialista e coa abstención dos cinco representantes do grupo municipal do BNG, adoptou os seguintes acordos:
Primeiro.- Formalizar un convenio de colaboración co obxecto de regular o marco de relación entre o Concello de Ames e Tragsa (e as súas filiais) así como o seu procedemento de utilización na súa condición de medio instrumental e servizo técnico da administración xeral do estado.

Segundo.- Facultar ao señor alcalde don Carlos Antonio Fernández Castro para sinatura do convenio e para cantas actuacións de trámite sexan necesarias en orde á mellor execución do acordado.

C) PARA CONTROL DO GOBERNO:
Punto oitavo.- Mocións. 

a).- Moción do grupo municipal do BNG do Servizo de transporte público no Milladoiro.

Interven o concelleiro do grupo municipal do BNG don Olaia Alvite del Río, para dar lectura a seguinte moción: “Con data 12 de maio de 2006, o concello de Ames asinou un convenio de colaboración coa Consellería de Política Territorial, Obras Púbhcas e Transportes da Xunta de Galicia para o “desenvolvemento conxunto do Transporte Metropolitano de Galicia na área de Santiago de Compostela”. En dito convenio, as partes asinantes comprometen a súa vontade de empeñar todo o seu esforzo para acadar un réxime de servizo que artelle unha oferta de servizo de transporte público axeitado ás necesidades. 

Segundo este mesmo acordo, créase unha comisión de seguimento e control, e entre as súas funcións sinálase a de “propoñer as variacións que se consideren precisas”, recoñecendo tamén a conveniencia de “complementar ou incrementar os servizos existentes cando se detecten demandas insuficientes”. 

O 10 de setembro de 2007, a empresa Autobuses de Calo iniciou a prestación dos servizos de transporte público entre o Polígono do Novo Milladoiro e Santiago. O itinerario desta uña artéllase de tal xeito que supón un servizo de transporte entre o Novo Milladoiro e a capital compostelana, pero sen dar cobertura aos residentes do Milladoiro. 

O actual traxecto fixa o seu inicio na Rotonda das Viñas, pasando por A Grela, A Madalena, Polígono Novo Milladoiro, Rocha, Choupana, Rosalía de Castro e rematando na rúa da Rosa en Santiago. De tal xeito que, o trazado da liña transcorre por rüas que bordean o Milladoiro deixando sen servizo ás persoas que viven no centro ou na rnarxe esquerda, dirección Pontevedra. Unha modificación do itinerario permitiría un maior aproveitamento da liña dando servizo a aquelas persoas que vivindo no centro ou interior do Milladoiro teñan que desprazarse ao Polígono ou á Travesía do Porto, onde se ubican equiparnentos públicos como a Casa da Cultura ou a Escola Infantil. 

Ao mesmo tempo, constatamos que as paradas que ten fixadas esta liña no interior do polígono Novo Milladoiro non contan con sinalización nin con marquesiñas. 

Outra das deficiencias que podemos constatar respecto ao transporte público no Milladoiro, é a insuficiencia das unidades que fan a liña de conexión con Santiago de Compostela nas horas punta da primeira hora da mañá e última da tarde. 

Por último, outra carencia salientable e, extensible a todo o Concello, é que os horarios das uñas non estén expostos nas paradas e marquesiñas. 

Por isto, 

PROPOÑEMOS: 

1. Que o Grupo de Goberno faga as xestións precisas ante a Consellería de Política Territorial, Obras Públicas e Transportes para a modificación do itinerario actual da liña de transporte público entre o Polígono Novo Milladoiro e Santiago, de tal xeito que faga o seguinte itinerario: Rosalía de Castro, A Madalena, Travesía do Porto, Polígono Novo Milladoiro e Santiago. 

2. Que o Grupo de Goberno proceda á sinalización das paradas no interior do Polígono Novo Milladoiro e á colocación de marquesiñas. 

3. Que o Grupo de Goberno faga as xestións precisas para que se aumente o número de unidades que fan o traxecto de conexión entre o MiNadoiro e Santiago nas primeíras hora da mañá e últimas da tarde. 

4. Que se fagan as xestións necesarias para a colocación dos horarios das liñas, nas marquesinas.
5. Que se fagan as xestións necesarias para aumentar as frecuencias da liña Milladoiro-Bertamiráns e viceversa.

6. Que se xestione, na liña Vilar de Calo-Milladoiiro-Estación de Autobuses, o incremento das frecuencias así como a súa adaptación aos horarios laborais (por exemplo traballadores da Xunta, ou do Polígono do Tambre…)”
Toma a palabra o voceiro do grupo municipal socialista, don Francisco Villaverde Marcos, que di: “O grupo municipal socialista vai a apoiar esta moción porque en parte son asuntos que a través do transporte comarcal se están xestionando e parecenos que o apoio plenario nos dará máis forza para que se faga axeitadamente e con rapidez, por iso o noso voto sera favorable.”
Toma a palabra o voceiro do grupo municipal popular, don Santiago Amor Barreiro, que di: “Anunciar o noso voto favorable xa que estamos a favor da mellora do transporte público.”

O Pleno da Corporación por unanimidade dos seus membros presentes, presta aprobación a moción presentada plo grupo municipal do BNG que contén os seguintes acordos:

1. Que o Grupo de Goberno faga as xestións precisas ante a Consellería de Política Territorial, Obras Públicas e Transportes para a modificación do itinerario actual da liña de transporte público entre o Polígono Novo Milladoiro e Santiago, de tal xeito que faga o seguinte itinerario: Rosalía de Castro, A Madalena, Travesía do Porto, Polígono Novo Milladoiro e Santiago. 

2. Que o Grupo de Goberno proceda á sinalización das paradas no interior do Polígono Novo Milladoiro e á colocación de marquesiñas. 

3. Que o Grupo de Goberno faga as xestións precisas para que se aumente o número de unidades que fan o traxecto de conexión entre o MiNadoiro e Santiago nas primeíras hora da mañá e últimas da tarde. 

4. Que se fagan as xestións necesarias para a colocación dos horarios das liñas, nas marquesinas.

5. Que se fagan as xestións necesarias para aumentar as frecuencias da liña Milladoiro-Bertamiráns e viceversa.

6. Que se xestione, na liña Vilar de Calo-Milladoiiro-Estación de Autobuses, o incremento das frecuencias así como a súa adaptación aos horarios laborais (por exemplo traballadores da Xunta, ou do Polígono do Tambre…)

b).- Moción do grupo municipal do BNG sobre arranxo das pistas forestais na parroquia de Piñeiro.

Interven o voceiro do grupo municipal do BNG don Xosé Manuel Fernández López, para dar lectura a seguinte moción: “Representantes do grupo municipal do BNG visitarnos recentemente a parroquia de Piñeiro, para comprobar, entre outros asuntos, o estado actual de varias vias de comunicación. 

Nesta visita constatamos como algunhas delas presentan un estado de deterioro importante: firme moi irregular, numerosas fochancas, carencia de cunetas ou cunetas saturadas de terra, regueiros de auga polo medio das pistas. 

Referímonos concretamente á pistas de monte de Vilaverde á Arneixenda (chamada polos veciños pista de monte da costa de Vilaverde ), pista de monte de Fernande, pista de monte que vai ao Espiño.... 

Todas estas pistas dan acceso ás explotacións forestais, e a fincas de labradío. Mesmo a pista do monte da Costa de Vilaverde serve como vía de comunicación dos veciños de Vilaverde coa parroquia da Ameixenda. 

Por isto, o Grupo municipal do BNG propón para debate e toma de acordo as seguintes propostas: 

1. O Pleno da Corporación insta ao Goberno Municipal para que tome as medidas necesarias para arranxar as pistas forestais da parroquia 

de Piñeiro, especiticamente as mencionadas na exposición de motivos. 

2. Que o Goberno municipal redacte un proxecto para asfaltar a pista de monte da costa de Vilaverde que comunica Piñeiro coa Ameixenda, co obxecto de incluilo no Plan de Infraestruturas municipais.
3. Consideramos que o máis axeitado e deseñar un plan integral de mellora e reparación dos camiños e pistas forestaris do concello, así como facer un estudo para ver que pistas sería convinte asfaltar e incluir no Plan de Infraestructuras Municipais.”

Toma a palabra o voceiro do grupo municipal popular, don Ramón García Argibay, que di:” Na comisión informativa o noso grupo manifestou o interese de engadir a proposta orixinal o punto terceiro desta moción que foi aceptado polo grupo do BNG, esto ratifica que estamos a favor desta moción, que como desde fai moitos meses estamos procurando que o rural teña unha atención prioritaria nas actuacións municipais, nós xa presentamos mocións encamiñadas ao arranxo de pistas do noso concello como a presentada en setembro de 2007 que era para o acondionamento das pistas de concentración parcelaria de Ames e Tapia, ou a moción de outubro de 2007 na que pedíamos máis seguridade na estrada de Bertamiráns a Osebe. Creemos que efectivamente as pistas de Piñeiro estan en mal estado pero nas visitas que o noso grupo municipal fai ao resto do concello vemos que existen situacións similares noutros puntos como Ameixenda, Agrón ou Bugallido. Ames está dotado dunha cantidade de quilómetros de pistas importante que levan moitos anos sen que se fixera ningún tipo  de actuación nelas e están nun estado de abandono total e incluso hai sitios en que nin os tractores poden pasar. O noso grupo procura cando un veciño nos chama ir a velo e señor alcalde ao mellor debería tomar nota disto xa que polo visto vostede ten unha lista de agarda moi grande, como entendemos que o deber dun concelleiro é visitar, denunciar e advertir e cando se fan estas cousas e non se toman as medidas pertinentes o que hai que facer é denunciar na prensa, saco a colación o tema das farolas de Milladoiro da rúa Madalena e vostede dixo nos medios de comunicación que me avisen a mín e tiña tres conos e a farola estaba no chan e di que avisemos ao concello si hai tres conos alí é que o concello xa o sabía, pero sirva como mostra de que a prioridade neste concello está baseada na propaganda, tamén somos conscientes que as iniciativas que traemos aos plenos xa sexa en forma de mocións, rogos ou preguntas vostede se reserva o dereito de executalas, a iso vostede chámalle firmeza e nós chamamoslle prepotencia, supoñemos que vostede o que pretende é que nós deixemos de presentar iniciativas pero non o vai a conseguir. Vamos a apoiar esta proposta sobre todo no que se refire a facer un plan global para todo o concello que nós propoñíamos nos orzamentos e que aínda que aquí se fala de Piñeiro debe de verse qué pistas son as prioritarias para arranxar antes de que algunha a teñamos que facer de novo.”

Toma a palabra o concelleiro delegado de infraestruturas obras, servizos básicos, parques e xardíns, don Gustavo Nieto Santiago, que di:” Din que visitan os veciños e que hai que estar menos no despacho e máis nas aldeas, pois eu tamén estiven en Piñeiro, Ameixenda, Tapia, Ames, Bugallido e Biduido e coñezo como están as pistas forestais pero tamén como están as pistas do concello que son pouco máis de 1.200 quilómetros. Aquí veñen mocións para as pistas de Tapia e Ames agora de Piñeiro e nós estamos totalmente dacordo en que hai que arranxalas pero ninguén para en valorar o que custa. Para arranxar as pistas de Ameixenda farían falla 300.000 euros e vaise a facer pouco a pouco e seguiremos por todas as parroquias de concello, a semana pasada xa contratamos o arranxo dunha pista que conecta a parroquia de Ames con Ameixenda e temos preparados algúns proxectos de arranxo de pistas noutros lugares. Estamos de acordo en que deberemos de poñernos a mirar cales son as prioritarias e para eso temos creada a comisión do Plan de Actuación Municipal que foi proposta nun pleno a petición do BNG que en principio se creou para definir as obras do POS pero dixemos que era mellor que esta comisión en lugar de ser só para o POS se utilizase para todas as actuacións municipais. Recordolles que no orzamento xa incluimos unha partida para o arranxo de pistas forestais, e alguén dixo aquí que era “Alicia en el pais de las Maravillas” pero o que nós poñemos son cartos para o arranxo de pistas e foi totalmente rexeitado e sin orzamento non hai arranxos.”
Interven o voceiro do grupo municipal do BNG don Xosé Manuel Fernández López, para dicir: “Todos sabemos que para arranxar as pistas fan falla cartos pero para facer cunetas non faran falta 300.000 euros, unha cousa é asfaltar a pista de Vilaverde a Ameixenda, que propoño se faga unha valoración para estudar despois como metelo nalgún programa e outra cousa é esperar a que teñamos o plan feito nesa comisión para que se arranxen e mentres non facer nada. Haberá que facer nalgunhas as cunetas, noutras haberá que asfaltalas e mentras non facemos ese plan podemos por exemplo facerlle as cunetas a pista de Vilaverde. Debemos establecer unha escala de prioridades e unha escala de actuacións e nalgunhas haberá que mantelas, noutros casos asfaltalas e noutros casos abrir pistas novas. Pero o mantemento das pistas hai que facelo todos os anos e non creo que necesiten un orzamento tan cuantioso, para estas de Piñeiro non creo que sexa necesario esperar a que estea o plan feito, e supoño que o que se pretende é que polo menos nos próximos días se vaia alí e que as pistas de Piñeiro sexan rasanteadas, votarlle zahorra, abrir as cunetas e despois mirar como deseñar o plan. Meter aquí temas do orzamento non creo que sexa moi acertado porque tamén este tema está vinculado a venda de patrimonio, o plan de pistas, travesías e o plan de iluminación todo iso está vinculado tamén a venda de patrimonio municipal co cal mentres non se venda non hai arranxos.”
Toma a palabra o voceiro do grupo municipal popular, don Ramón García Argibay, que di:” Si vostedes visitan as zonas caille a alma ao chan e si vostede dí que custa 300.000 euros as pistas de Ameixenda e custa conseguilos haber como facemos para o resto do concello, dos 12.000.0000 de euros de venda de patrimonio non somos capaces de arranxar pistas por importe de 300.000 euros pois a ver como facemos. Votarlle a culpa a aprobación dos orzamentos porque os orzamentos xa están prorrogados non é por culpa nosa será por que no seu día non se tomou unha decisión política, na nosa opinión decisión electoral e como o tempo pon a cada un no seu sitio é o que está pasando, fala de 1.200 quilómetros de pistas e cantos deles fixeron vostedes, ningún, ao mellor 5 ou 6. O que hai que facer é ter uns plans, unha programación para facer o mantemento desas pistas a medida que se van deteriorando non hai que ter moita imaxinación para saber que cando hai un incendio vai a haber unha riada porque sempre pasou así, pero aquí non se tomou ningún tipo de medidas, e todo o que se está a facer aquí é por denuncias dos veciños, e si din que visitan as zonas pois peor mo poñen, no ano 2007 non se fixo ningunha inversión porque repitiu os orzamentos do 2006, e con respecto aos do 2008 non ten interese en falar deles con ningún grupo da oposición.”
O Pleno da Corporación por unanimidade dos seus membros presentes, presta aprobación a moción presentada polo grupo municipal do BNG cos segunintes acordos:

1. O Pleno da Corporación insta ao Goberno Municipal para que tome as medidas necesarias para arranxar as pistas forestais da parroquia de Piñeiro, especiticamente as mencionadas na exposición de motivos. 

2. Que o Goberno municipal redacte un proxecto para asfaltar a pista de monte da costa de Vilaverde que comunica Piñeiro coa Ameixenda, co obxecto de incluilo no Plan de Infraestruturas municipais.

3. Consideramos que o máis axeitado é deseñar un plan integral de mellora e reparación dos camiños e pistas forestaris do concello, así como facer un estudo para ver que pistas sería convinte asfaltar e incluir no Plan de Infraestructuras Municipais

Punto Noveno.- Rogos e preguntas.

Rogos.-
Primeiro rogo.- Intervén o concelleiro do grupo municipal do BNG don Vitor Vicente Díaz para dicir: “O meu rogo é que en cumprimento da legalidade ubiquen o posto da administrativa do partido socialista no local do seu grupo municipal e que non teña aceso a documentación municipal, o cal excede das funcións que lle competen.”
Segundo rogo.- Intervén a concelleira do grupo municipal do BNG dona Olaia Alvite del Río para dicir: “Con data 21 de decembro solicitei a alcaldía que me permitise a revisión dos expedientes de solicitudes presentados por unha veciña de Ames que pretende desenvolver unha actividade no lugar de Pegariños e respostame vostede con data 21 de xaneiro que podo velos no departamento de aperturas do concello, e cando chego a este departamento dinme que son coñecedores deste expediente pero que non aparece, que está estraviado, cousa que xa me advertira a veciña e que esto mesmo lle sucedeu ata en tres ocasións, polo que rógolle que tome nota e tome a iniciativa neste asunto para solucionar este tema xa que leva máis de 5 anos intentando facer todos os trámites que este concello lle solicita para desenvolver unha actividade e está agardando, ademais esta mesma veciña ten solicitado en varias ocasións que se arranxase un camiño que vai ata a súa explotación e residencia agora e que está totalmente impracticable e solicitouno vairas veces xunto con sinaturas dos veciños que tamén empregan este camiño.”
Terceiro rogo.- Intervén o voceiro do grupo municipal do BNG don Xosé Manuel Fernández López para dicir: “O meu rogo ten relación cunha arqueta de Fenosa situada a altura do número 50 da Avda. da Mahía, temos un escrito dun industrial que ten negocio na zona que reiteradamente denuncia que ten problemas de subministro eléctrico motivados porque nesa arqueta discurren tamén as redes de saneamento e que en determinadas circunstancias esa rede de saneamento se deteriora e provoca cortes no subministro eléctrico, xa presentou un escrito dirixido ao alcalde de data 28 de marzo de 2007 e nós remitimoslle a vostede un escrito o 22 de xaneiro deste ano preguntando si era coñecedor desta situación e si se tomara algunha medida para corrixila, e canto tempo estimaba necesario para solucinar o problema, o día 30 é dicir onte contestou que xa se solicitou un informe a Espina & Delfín  e esta empesa fai referencia a dous informes de outubro de 2002 nos que dicía que solucionaran o problema, pero según nos comunica este veciño a partir do 2002 se reiteraron estes problemas coas conseguintes perdas no negocio, polo que rogamos é que o antes posible se solucione.”
Toma a palabra o señor alcalde don Carlos Antonio Fernández Castro para dicir: “É un asunto mirado como consecuencia dese escrito do mes de marzo e fun persoalmente ao negocio deste señor a falar con el e dixenlle que o ultimo informe que tiña é que o problema estaba arranxado e que na instalación municipal xa non había máis que facer e presteime alí a que si tiña algún outro problema no futuro que non deixase de comunicarmo e non volvín a ter ningunha noticia, polo tanto eu pensaba que estaba solventado e así nolo afirma a empresa concesionaria, pero en calquera caso volveremos a interesarnos polo asunto. 
Intervén o voceiro do grupo municipal do BNG don Xosé Manuel Fernández López para dicir: “Non creo que sexa moi habitual que por unha arqueta de Fenosa circule un saneamento.”
Toma a palabra o señor alcalde don Carlos Antonio Fernández Castro para dicir: “Non pero é unha instalación coa que nos atopamos e que tampouco ten unha fácil solución neste momento pero o que se tomaron foron medidas para que non houbese escapes de auga para a instalación eléctrica e sorprendeme tanto como a vostede que se xuntaran nunha mesma arqueta estes servizos. Creo recordar que pedín un orzamento do arranxo do saneamento en Bertamiráns e estaba polos 3.000.000 de euros, faráse progresivamente con pequenas intervencións, pero tomamos nota do rogo.”
Intervén o conceiro do grupo municipal do popular don Alfonso Rey López para dicir: “Antes de formular os meus rogos, pido ao Sr. Alcalde que, con ocasión das datas de entroido, me permita ler unhas cuartetas de agradecemento por ter atendido a aqueles outros rogos que lle fixera nos dous plenos anteriores. O agradecemento é sincero, aínda que as redondillas sexan choqueiras. Din así:
Señor Alcalde, señor,




Señor Alcalde, señor,

Perdoe o atrevemento,



debo ser aghradesido,

Pero cheghou o momento



pois xa vin en Biduído

De aghradeserlle o favor.



De papel o colector.

Xa aluman en Biduído




Tamén outro de cristal

Dúas farolas presiosas,



acompaña ao de papel;

Aghora os mosos e mosas



para ciscárseme nel

Tan protestando seghido.



Os que adoitan faser mal.

Usaban aquela esquina



Os alumnos máis valentes

Pra infrinxir un mandamento,



que fuman naquel lughar
Élles aghora un sarxento



queren aghora alternar

Aquela lus vespertina.




Con chopiños de aughardente.

Vinos cun coio na man



Cada mañá fagho gharda,

Dispostos a delinquir,




cada mañá sen despiste

Tívenos que reprimir




porque lle dan ao “alpiste”

Un venres polo serán.




E ata me poñen albarda.

Marchei corrido de alí




Prohibínlles o “pitillo”,

Por insultos e ameasas



téñenme a caer dun burro,

Dos rapases e rapasas



pois de tirano a casurro
Que me disían así:




non aforran adxectivo.

“Es un estreito, vesiño,



“Es un tirano, bastardo,

Nin un voto che hemos dar;



nin un voto che hemos dar:

Cando vaiamos votar,




cando vaiamos votar

Votaremos a Carliños”.



Votaremos a don Carlos”.

Molestoume aquel “estreito”



Moslestoume aquel “bastardo”,

E atrevinme a perghuntar:



e aquel “tirano” atrevido;

“con be ou uve votar?,



mesmo o voto prometido

Porque sos leghos, sospeito”.


Para o “sociata” don Carlos,

Dixéronme con be de bar



e marcheime arrepentido

E funme moi satisfeito.



De ter feito aquel encargho.

Se me desculpa e me perdoa a lixeireza quixera agora facerlle os seguintes rogos surxidos dos Consellos Escolares que onte celebraron no C.E.I.P. “ Agro do Muíño “ e no IES de Bertamiráns.

Cuarto rogo.- Continúa o concelleiro do grupo municipal do popular don Alfonso Rey López para dicir: “No CEIP Agro do Muiño demandan unha mellora do patio de herba convertido no inverno nunha lameira semella que por falta de drenaxe, tamén demandan unha solución para o pavillón de xogos que mete auga cando chove como pasou nestes días de temporal tamén piden a mellora do servizo de calefacción, e tamén do servizo de limpeza que lles parece insuficiente, piden tamén axudas para material educativo nas aportacións que o concello lles faga.”
Quinto rogo.- Toma a palabra o voceiro do grupo municipal popular don Ramón García Argibay  para dicir: “Na esplanada do centro comercial entre o parking e a rúa Ameneiral hai un trozo pequeno que está cheo de lixo e creo que é un terreo particular pero deducimos que ven o lixo dos contenedores que están alí así como desa parte da esplanada que está bastante porca, e si fai falta que se fale cos veciños para que se manteña a zona máis limpa e si é necesario se poñan máis contenedores. Tamén revisar as farolas que hai algunha que está caída xa pasou antes e xa llo dixen unha vez ao concelleiro de infraestructuras que tomou a medida rápidamente tamén hai que dicilo.”
Preguntas.-
Primeira pregunta.- Intervén a concelleira do grupo municipal do BNG dona Mercedes Vidal Baamonde para dicir: “A pregunta vai dirixida a concelleira dona Ursula Seijas, o día 21 de febreiro de 2007 o Pleno do Concello de Ames aprobou por unanimidade o Plan de Acción da Axenda 21 municipal e a constitución do foro de participación Ames 21. O Plan de Acción da Axenda 21 Local de Ames é a expresión da vontade da cidadanía e sobre todas as cousas é a expresión das súas aspiracións. Sinala un camiño que queríamos percorrer todos e para facer xuntos ese camiño acordouse naquel pleno constituir o foro de sustentabiliade de Ames, foro Ames 21, co obxectivo de que se poidera facer un seguimento do plan de acción aprobado e para dar oportunidade a xente de contribuir co seu esforzo responsable a un Ames sustentable. Desde a realización das xornadas pola sustentabilidade de Ames nese mes de febreiro non se volveu a saber nada da Axenda 21 en Ames por iso estivemos esperando en vano e quero preguntarlle ¿ten previsto facer algunha iniciativa relacionada coa posta en marcha do plan de acción da axenda 21? ¿Ten vostede previsto a convocatoria do foro de participación do foro Ames 21?, e de ser así ¿cando pensa convocalo?.
Toma a palabra a concelleira de promoción económica, emprego, turismo e medio ambiente, dona Úrsula Seijas Seoane, que di:” Cando cheguei a concellería tomei nota de todo o que había avanzado, creo que hai un traballo feito importante que non estou disposta que se perda. Como é unha labor que non so abrangue a miña concellaría senón que abrangue tamén outras convoquei a visita dos participantes que colaboraron na elaboración da Axenda 21 e convoquei ao resto dos compañeiros concelleiros para que asistiran a presentación do traballo que habían feito ata agora posto que como estabamos preparando os orzamentos para que os demais concelleiros tomaran nota da vontade popular e as incluiran nas súas peticións a hora de elaborar os orzamentos, e así se fixo. Para a nosa sorpresa moitas das propostas que alí se mencionaban por áreas de turismo, obras, promoción económica, había moitas que os compañeiros xa tiñan incluídas sin ler previamente o dosier que obraba na concellería de medio ambiente, tomamos nota para elaborar os orzamentos e está pendente de convocar o seguimento que e o seguinte paso que se fará en canto sexa posible xa que hai moito traballo é hai que establecer unhas prioridades, é algo que nos importa moito e non vai a quedar o traballo perdido.”
Segunda pregunta.- Intervén a concelleira do grupo municipal do BNG dona Olaia Alvite del Río para dicir: “Tamén vai dirixida a dona Ursula como concelleira de promoción económica, e antes da pregunta vou facer un breve repaso a xestión da concelleira nestes meses que leva ao cargo, considero que o listón lle quedou alto pola xestión da anterior concelleira de desenvolvemento local e considero que como mínimo debemos esixir que así se manteña. Acabamos de sair da campaña de Nadal, campaña que é imporantísima para o pequeno comercio e a actuación do concello este ano ou polo menos o resultado da actuación foi bastante deficiente. En campañas anteriores os comerciantes poideron ofertar aos seus clientes un servizo de gardería gratuita durante a campaña do Nadal incluso nos fins de semana, este ano só contaron con esta posibilidade algúns sábados e gustaríame que tivera en conta que para o pequeno comerciante é importante a venda de todos os días para a súa supervivencia e que hai que facer caixa todos os días non só os sábados. Tamén desepareceu este ano a animación do mercado da rúa e a recollida de xoguetes nos comercios, a ambientación musical polo menos en Bertamiráns deixo de funcionar aos poucos días de poñela en funcionamento e non se volveu a saber dela e este ano o apoio nos medios de comunicación considero que deixou bastante que desexar, outro día deberíamos falar dos criterios que se seguen para escoller en que medios coloca se a publicidade do concello. Rematou o Nadal e chegou a campaña de rebaixas tamén debería saber que é igual de importante para o pequeno comercio. Nas súas declaracións que recollo textualmente di “deveríamos evitar o consumo descontrolado para que a costa de xaneiro non se convirta na de febreiro, que non nos deixemos levar polas presas e que comparemos os prezos para non sair con bolsas cheas de cousas innecesarias” pareceme loable que se fagan discursos e advertencias para o consumo responsable pero vostede é concelleira de desenvolvemento económico e non responsable dunha asociación de consumidores. 
Agora voulle a falar do plan de calidade que vostedes puxeron en marcha ahí uns meses non sei si coincide conmigo pero considero que foi un auténtico fracaso, voulle a dicir o que eu penso, vostede non pode reunirse cos comerciantes e presentarlles un proxecto que quere que se interesen por el sen saber siquera en que consiste ou polo menos non explicalo como debería. Non pode presentarlle a un pequeno comerciante un proxecto que non sabe o que lle vai a costar, é algo primordial saber canto lle vai a custar unha nova iniciativa, dixo na reunión que o concello non contaba cos medios económicos necesarios para poder financiar na súa totalidade a todos os comercios do concello con este proxecto e que só contaba con fondos para financiar a dez comercios. Todos se preguntaron quenes serían eses comercios afortunados, e vostedes contestan que despois de darlle moitas voltas deron coa solución, que se solucionaría cun sorteo porque consideraban que sería o máis xusto. Para mín pode ser a forma máis inxusta porque nunca se vai a atopar na situación de financiar o 100% deste proxecto a todos os comercios do concello e sempre vamos a estar na tesitura de que se favoreceu a uns comercios respecto a outros, dándolle un selo de calidade que como vostede dixo os diferenciará e os poñerá nunha situación privilexiada respecto dos demais para facelos máis competitivos. Pasou con todo isto que foi un auténtico fracaso e que nin siquera foi capaz de cubrir as dez vacantes e a día de hoxe tan só hai nove comercios que van a ter este selo de calidade financiado polo concelllo, a boa noticia é que polo menos non se vai a facer un sorteo. Por último presentou nesta semana pasada un estudo do tecido empresarial do concello de Ames e pareceme un atrevemento e costame entender si vostede o leeu, é un documento que recolle as conclusións de traballo de campo que fixeron dúas persoas no programa labora para elaborar unha guía de empresas, pareceme perfecto que o teña como un documento de referencia para consultas ou ter unha base do tecido empresarial e comercial de Ames pero non o pode presentar como un estudo, entre outras cousas neste documento di textualmente “Quero pasear coas miñas cadelas polo parque soltas, o novo bando municipal é facha obrigando a recoller as cacas en bolsa debería ser obrigatorio pero nada máis” lemos tamén “Que o alcalde debería cumprir cos seus compromisos e atender a xente que os políticos se deixen ver non solo cando piden os votos” son opinións moi respetables pero para estar escritas no que vostede presenta como como un estudo do tecido empresarial e comercial de Ames a verdade non me parece serio e por último fago a miña pregunta e supoño que vostede e consciente e sabedora da inminente posta en marcha da autovía a Santiago de Compostela e bararallía a posibilidade dos negativos efectos ou consecuencias que esto pode ter para o sector da hostelería e comercio en Bertamiráns que se ven a sumar a un factor mais nunha época non moi boa que está a atravesar o sector, e ao BNG gustaríalle saber  ¿ Qué proxectos e qué medidas concretas ten previsto o seu departamento para paliar na medida do posible estas consecuencias? 
Toma a palabra o señor alcalde don Carlos Antonio Fernández Castro para dicir: “Voulle a dar unha suxerencia, este é o turno de preguntas vostede máis ben fixo unha moción ou algo así e ten todo o dereito a facelo pero lle pediría que no futuro cando sexa así o presente como unha moción ou outro tipo de fomulación porque fixo máis un discurso que unha pregunta.”
Toma a palabra a concelleira de promoción económica, emprego, turismo e medio ambiente, dona Úrsula Seijas Seoane, que di:”A pregunta voulla a respostar por escrito para que quede ben documentada e con respecto a todo o que dixo antes, para todo iso que vostede comentou teño razóns apoiadas en informes ténicos que levan aquí mais tempo que eu. Respecto a súa opinion todos temos que aprender de experiencias pasadas, pero como son moitas cousas prefiero responderlle por escrito para engadir cantos informes sexan precisos para documentar o porqué de todo o que se fixo.”
Terceira pregunta.- Intervén o voceiro do grupo municipal do BNG don Xosé Manuel Fernández López para dicir: “Son dúas preguntas moi concretas que levan agardando dous meses, concretamente o 14 de novembro de 2007 presentei dous escritos ao alcalde nos que facía referencia as dedicacións exclusivas dos grupos municipais, xa que había un acordo plenario no que se adxudicaban unhas dedicacións exclusivas ao grupo municipal socialista, outras ao grupo municipal popular e outras ao BNG, despois houbo un decreto de alcaldía 537/2007 donde esas decisións exclusivas unha era para o alcalde e as outras dúas se convertiron en 4 dedicacións parciais. Nos entedemos que ese decreto non se corresponde co acordo plenario salvo que haxa opinións máis fundamentadas precisamente por iso solicitamos que houbese un informe de secretaría e un informe de intervención, e a día de hoxe non teño contestación a pregunta é ¿ Existen eses informes ou os solicitou ?.
Toma a palabra o señor alcalde don Carlos Antonio Fernández Castro para dicir: “Cónstame a súa solicitude pero non  vexo necesarios os informes.”

Intervén o voceiro do grupo municipal do BNG don Xosé Manuel Fernández López para dicir: “Xa que están presentes tanto a señora secretaria como o señor interventor que me contesten aquí de palabra.”
Toma a palabra o señor alcalde don Carlos Antonio Fernández Castro para dicir: “As preguntas teñen que ir dirixidas ao alcalde e non a secretaria e o interventor.”

Intervén o voceiro do grupo municipal do BNG don Xosé Manuel Fernández López para dicir: “Ese espíritu democrático e transparente do que fai gala tantas veces ten unha boa ocasión para exercitalo, xa que os técnicos municipais que son os que nos teñen que dar conta de si eses decretos son legais ou non. Señor alcade estase a pasar totalmente moitos pobos cando no pleno de Ames negalle a palabra ao señor interventor e a señora secretaria cando un concelleiro deste pleno lles está a preguntar por un informe que lle foi pedido a vostede e que está dicindo claramente que non llo solicitou.”

Toma a palabra o señor alcalde don Carlos Antonio Fernández Castro para dicir: “Creo que non os solicitei por que non os necesito. Non me atrevo a decir taxativamente que non llo solicitei pero estou casi seguro que non por que nunca os necesitei, de todos xeitos mañán comprobareino e contestareille con máis detalle.”
Intervén o voceiro do grupo municipal do BNG don Xosé Manuel Fernández López para dicir: “Hai dous meses que lle pedín a vostede este informe que nun primeiro escrito foi remitiro a secretaria e a secretaría díxome remítallo ao alcalde e que é o quen o pode solicitar.”

Toma a palabra o señor alcalde don Carlos Antonio Fernández Castro para dicir: “Si o considero oportuno.”

Cuarta pregunta.- Intervén o voceiro do grupo municipal popular don Ramón García Argibay para dicir: “Quería preguntar por unha situación que se produxo o 27 de setembro, se presentou en rexistro un escrito por un peche que se realizou nunhas leiras no lugar de Piñor en Reino do que lle preguntara no pleno de outubro e que contestara que había xa unha orde de paralización pero como xa pasou un prazo suficiente queríamos saber ¿ en que situación se atopa o expediente?
Toma a palabra o señor alcalde don Carlos Antonio Fernández Castro para dicir: “Pedirei a información e facilitareilla en calquera caso teño asinado o decreto de paralización e tamén recordo que os ténicos de urbanismo me comentaron que a persoa había recorrido alegando que non era unha instalación definitiva senón que era provisional só para reter o gando. Como comprenderá son moitisimos os expedientes como para poder darlle unha resposta detallada de cada un deles, e recordo o decreto pero non o resto da tramitación.”
Quinta pregunta.- Intervén o voceiro do grupo municipal popular don Ramón García Argibay para dicir: “Na acta que recibimos hoxe correspondente a sesión ordinaria da Xunta de Goberno Local celebrada o 26 de decembro de 2007 hai unhas cousas que quero preguntar, por que hai un informe de intervención onde se informa desfavorablemente unha factura por importe de 27.469,96 euros correspondente ao mobiliario do salón de plenos 
e tamén outra curiosidade xusto deste punto de aprobación de facturas pon “Neste momento ausentase a concelleira dona Isabel Pereiro Vila.” e as preguntas son ¿Por qué se paga unha factura informada desafavorableme pola intervención municipal ? e ¿ Por qué se ausenta a concelleira si as facturas teñen que ter a súa sinatura para ser aprobada? 
Sexta pregunta.- Intervén o concelleiro do grupo municipal popular don Alfonso Rey López para dicir: “No pleno de 30 de agosto de 2007 respondendo a unha pregunta do grupo municipal do BNG sobre unha dársena no CEIP Agro do Muiño dicía o señor alcalde “Xa se encargou un proxecto aos mesmos arquitectos que fixeron o do colexio para que haxa coordinación estética e funcional” a pregunta é ¿Cómo está este tema a día de hoxe? Xa que desde o consello escolar segue a botarse en falta esa dársena.
Toma a palabra o señor alcalde don Carlos Antonio Fernández Castro para dicir: “Creo recordar que esa dársena está nos orzamentos cun custo de 300.000 euros.
Sétima pregunta.- Intervén o concelleiro do grupo municipal popular don Alfonso Rey López para dicir: “Hai algún proxecto para dotar de libros a biblioteca do CEIP Agro do Muiño”
Oitava pregunta.- Intervén o concelleiro do grupo municipal popular don Alfonso Rey López para dicir: “Por que non se atenderon os rogos feitos no pasado pleno con respecto a mellora dos accesos ao IES de Ames, máis puntos de luz e retirada de escombros das pasadas obras e persoal que regule o tráfico as horas punta a solucións aos problemas xerado pola construcción da rotonda da autovía de Santiago-Brión.”

Novena pregunta.- Intervén o concelleiro do grupo municipal popular don Bernardo Moar Miguez para dicir: “¿En qué situación se atopa o valado do colexio EEI de Milladoiro?” 

Décima pregunta.- Intervén o concelleiro do grupo municipal popular don Bernardo Moar Miguez para dicir: “¿Saber si teñen un plan A ou B para dar cabida no proxímo curso a cuarta liña deste colexio no colexio de Ventín?
Décimo primeira pregunta.- Intervén a concelleira do grupo municipal popular dona Mª Dolores Fernández Álvarez para dicir: “Estase falando das beirarrúas que se estan a facer no concello pero non se fala das que había e que agora se desfixerón polos efectos colaterales das obras da autovía, esta situación está causando unha gran preocupación entre os veciños de Aldea Nova por que vemos que as beirarrúas que nos unían con Bertamiráns e que supuxerón un gran custo económico no seu día están agora cortadas, a pregunta é ¿ se ten prevista a solución deste asunto ?”
Décimo segunda pregunta.- Intervén o concelleiro do grupo municipal popular don Emilio Martínez Carballeira para dicir: “¿ Que é o que teñen que facer moitos veciños de Bertamiráns alguns deles en lista de espera máis de dous anos para que vostede os poida recibir ?”
Décimo terceira pregunta.- Intervén o concelleiro do grupo municipal popular don Emilio Martínez Carballeira para dicir: “Xa que se citou aquí ao goberno anterior con respecto as actividades que organiza o concello para os rapaces, antes creo recordar que non se pagaba absolutamente nada e agora hai que pagar matrícula ¿ É certo ?.”
Décimo cuarta pregunta.- Intervén o concelleiro do grupo municipal popular don Emilio Martínez Carballeira para dicir: “Estoume fixando que na mesa presidencial con todo respeto todos vostedes teñen vasos creo que todos teremos os mesmos dereitos ¿ Por qué a nós non nos poñen vasos? ”

Toma a palabra o señor alcalde don Carlos Antonio Fernández Castro para dicir: “Tomarei eso como un rogo ao que tratarei de darlle solución.”
Décimo quinta pregunta.- Intervén o concelleiro do grupo municipal popular don Emilio Martínez Carballeira para dicir: “Non cree vostede realmente que se esaxerou un pouco en canto ao alumeado navideño ¿ non estaba demasiado cargado Bertamiráns ? 
Décimo sexta pregunta.- Intervén o concelleiro do grupo municipal popular don Emilio Martínez Carballeira para dicir: “Despois de falar do cuartel, de Zapatero, etc. ao final o cuartel da garda civil que vai ser ¿ de primeira ou de segunda?.”
Toma a palabra o señor alcalde don Carlos Antonio Fernández Castro para dicir: “Algunha das cuestións que nos plantexa están respostadas xa en plenos anteriores, en calquera caso recuperaremos as actas e lle facilitaremos a información, e a todos e a todas os que fixeron preguntas lles responderemos por escrito e teran axeitada resposta en canto a nosa competencia.”
E non habendo mais asuntos de que tratar, o señor alcalde presidente dou por rematado o acto e levantou a sesión ás vinte e tres horas e corenta e cinco minutos día de referencia, de todo o que eu como secretaria certifico.

